
[᭔ 4B]

ᬩ᭄ᬮᬶᬂᬫᬦᬓ᭄ᬧᬭᬚᬦᬶ᭞ᬫᬶᬚᬶᬮ᭄ᬭᬭᬾ᭞ᬮᬸᬄᬫᭀᬯᬦᬶᬫᬓᬭᭀᬦᬦ᭄᭟ᬲᬳᭂᬫ᭄ᬩᬲ᭄ᬭᬭᬾᬦᬾᬤᬤ᭄ᬯ᭞ᬳ᭄ᬩᬾᬦᬾᬫᭀᬓ᭄ᬢᬄᬧ᭄ᬭᬚᬦᬶ᭞ᬯᬮᬸᬬᬵᬫᬦ᭄ᬢᬸᬓᬶᬂᬰ᭄ᬯᬃᬕ᭄ᬖᬦ᭄᭞ᬫᬮᬶᬄᬤᬤᭀᬲ᭄ᬯᬶᬥ᭄ᬬᬤᬭᬶ᭞ᬓᭀᬘᬧ᭄ᬤᬶᬦᬦᬾᬫᬦᬶ᭞ᬲᬂᬤᬰᬩᬮᬵᬳ᭄ᬦᬸ

ᬭᬸᬧᬸᬢ᭄᭞ᬫᬜᬕ᭄ᬚᬕᬶᬦ᭄ᬓᬲᬸᬗ᭄ᬕᬄ᭞ᬲᬕᬾᬢ᭄ᬓᬢᭀᬦ᭄ᬳᬦᬓ᭄ᬘᭂᬦᬶᬓ᭄᭞ᬩᬯᬸᬍᬓᬤ᭄᭞ᬮᬸᬄᬫ᭄ᬯᬦᬶᬫᬓᬭᭀᬦᬦ᭄᭟ᬤᬶᬮᬳᬤ᭄ᬩᬾᬦᬾᬫᬕ᭄ᬦᬄ᭞ᬢ᭄ᬯᬭ᭄ᬲᬵᬚᬤ᭄ᬫᬵᬫᬦᭀᬗᭀᬲᬶᬦ᭄᭞ᬲᬂᬤᬰᬩᬮᬵᬓᬾᬫᭂᬗᬦ᭄᭞ᬫᬗ᭄ᬭᬱᬭᬱᬵᬤᬶᬳᬢᬶ᭞ᬩ

ᬬᬓᬤᬤᬾᬦ᭄ᬍᬯᬶᬄ᭞ᬮᬦ᭄ᬢᬲ᭄ᬫᬗᬾᬗ᭄ᬕᬮᬂᬜᬯᬸᬧ᭄᭞ᬭᬭᬾᬦᬾᬫᬓᬤᬤ᭄ᬯ᭞ᬕ᭄ᬮᬶᬲ᭄ᬓᬢᬸᬭᬂᬓᬧᬸᬭᬶ᭞ᬭᬶᬂᬲᬂᬧ᭄ᬭᬪᬸ᭞ᬲᬧ᭄ᬭᬢᬶᬗ᭄ᬓᬳᬾᬓᬢᬸᬭᬂ᭟ᬲᬂᬧ᭄ᬭᬪᬹᬳᬾᬕᬭᬸᬂᬘᬶᬢᬵ᭞ᬫᬾᬮᬶᬂᬲᬧᭀᬮᬳᬾᬗᬹᬦᬶ᭞ᬤᬸᬓᬾᬫᬢᬶᬢᬶᬧᬂᬓᬫᬵ᭞ᬓ

ᬳᬢᬸᬭᬶᬂᬧ᭄ᬭᬫᬶᬰ᭄ᬯᬭᬶ᭞ᬤᬤᬸᬯᬜᬢ᭄ᬯᬭᬵᬢᭀᬦ᭄ᬤᬶᬄ᭞ᬓᬫᬦᬾᬢ᭄ᬯᬭᬓᬳᬢᬸᬃ᭞ᬭᬶᬂᬳᬶᬤᬧ᭄ᬭᬫᬾᬰ᭄ᬯᬃᬬ᭄ᬬ᭞ᬩᬬᬢ᭄ᬯᬭᬮᬾᬦ᭄ᬓᭀᬤᬤᬶ᭞ᬭᬭᬾᬤᬤ᭄ᬯ᭞ᬮᬸᬄᬫ᭄ᬯᬦᬶᬫᬩᬋᬗᬦ᭄᭟ᬲᬂᬧ᭄ᬭᬪᬹᬳᬕ᭄ᬮᬶᬲ᭄ᬦᬭᬶᬫᬵ᭞ᬭᬭᬾᬦᬾᬭᬭᬶ

[᭕ 5A]

ᬲ᭄ᬓᬳᬩᬶᬦ᭄᭞ᬢᬸᬫᬸᬮᬶᬳᬮᭀᬦ᭄ᬗᬦ᭄ᬤᬶᬓᬵ᭞ᬳᬶᬭᬢᬾᬲᬸᬩᬫᬦᬫ᭄ᬧᬶ᭞ᬳ᭄ᬦᬾᬭᬭᬾᬦᬾᬫ᭄ᬯᬦᬶ᭞ᬧᬘᬂᬳᬶᬭᬵᬧ᭄ᬬᬦᬓ᭄ᬢᬸᬳᬸ᭞ᬦᬾᬳ᭄ᬮᬸᬄᬳᬶᬭᬵᬫ᭄ᬩᬳᬂ᭞ᬲᬂᬤᬰᬩᬮᬵᬦᬶᬢᬾᬦᬶᬦ᭄᭞ᬳᬧᬂᬫ᭄ᬮᬄᬳᬗ᭄ᬕᭀᬦ᭄ᬧ᭄ᬬᬦᬓ᭄ᬢᬸᬢᬸᬯᬶᬬᬦ᭄᭟ᬫ᭠

ᬳᬵᬢᬸᬃᬳᬶᬤᬰᬩᬮᬵ᭞ᬳᬶᬗ᭄ᬕᬶᬄᬲᬦ᭄ᬤᬶᬓᬦ᭄ᬲᬂᬗ᭄ᬳᬚᬶ᭞ᬢᬸᬫᬸᬮᬶᬫᬧᬫᬶᬢ᭄ᬩᬸᬤᬮ᭄᭞ᬳᬾᬕᬃᬲᬳᬶᬲᬶᬦᬶᬂᬧᬸᬭᬶ᭞ᬮᬸᬫ᭄ᬩ᭄ᬭᬄᬯᬺᬢᬦᬾᬚᬦᬶ᭞ᬬᬦ᭄ᬋᬓᬾᬳᬶᬤᬵᬲᬂᬧ᭄ᬭᬪᬹ᭞ᬫᭀᬮᬶᬄᬧᬸᬢ᭄ᬭᬯᬸᬢ᭄ᬢᬫᬵ᭞ᬓᬧ᭄ᬭᬢᬾᬓᬧᬭᬫᬗ᭄ᬓᬶᬦ᭄

᭞ᬲᬧ᭄ᬭᬢᬾᬓᬦ᭄ᬭᬭᬾᬯ᭄ᬓᬵᬲᬹᬃᬬ᭄ᬬᬯᬗ᭄ᬰᬵ᭟ᬢᬸᬫᬸᬮᬶᬭᬭᬶᬲ᭄ᬓᬦᬸᬕ᭄ᬭᬳᬦ᭄᭞ᬧᬲᬾᬗᬦ᭄ᬲᬂᬫᬢ᭄ᬲ᭄ᬬᬧᬢᬶ᭞ᬲᬮᬸᬳᬸᬭᬾᬓᬚ᭄ᬦᭂᬗᬂ᭞ᬭᬢᬸᬫᬫᭂᬗ᭄ᬓᬸᬦᬵᬕᬭᬶ᭞ᬤᬶᬯᬶᬭᬢ᭄ᬢᬫᬮᬶᬗ᭄ᬕᬶᬄ᭞ᬓᬲᬸᬂᬲᬸᬂᬫᬯᬤ᭄ᬯᬮᬶᬬᬸ᭞ᬳᭂᬦ᭄ᬢᭀᬧ᭄ᬭᬪᬹᬯᬶᬭᬣᬵ

᭞ᬓᬢᬶᬕᬧᬸᬢ᭄ᬭᬦᬾᬢᬺᬲᬶᬄ᭞ᬦᬾᬓᬲᬫ᭄ᬩᬸᬢ᭄᭞ᬤᬸᬓ᭄ᬧ᭄ᬭᬗᬾᬤᬶᬩ᭄ᬭᬢᬬᬸᬤᬵ᭟ᬢᬦ᭄ᬓᭀᬘᬧ᭄ᬳᬶᬤᬵᬲᬂᬦᬵᬣ᭞ᬩᬲᬸᬧᬭᬶᬘᬭᬫᬮᬶᬄ᭞ᬳᬸᬘᬧᭂᬦ᭄ᬲᬂᬤᬰᬩᬮᬵ᭞ᬮ᭄ᬬᬳᬶᬤᭂᬧᬾᬢᬦ᭄ᬲᬶᬧᬶ᭞ᬮᬸᬄᬫᭀᬯᬦᬶᬧᬺᬚᬦᬶ᭞ᬫ᭄ᬭ

